
 

 

                             4. oktober 2012 

 

Inatsisartut suleriaasianni § 37, immikkoortoq 1, naapertorlugu matumuuna imaattumik 

Naalakkersuisunut apeqquteqarpugut: 

 

Apeqqut: 

 

1. Nalikilliliinissamut tunngavissat ajorseriartinneqarpata tamanna siunissami 

inuiaqatigiinni ineriartornissaraluamik suliffissaqartitsiniarnermullu qassinik 

annaasaqarfiussava? 

 

2. Illuatungaatigulli nalikilliliinissamut periarfissat pitsaanerulersikkaanni tamanna 

qanoq annertutigisumik siuariarfiussava suliffissanik amerlanernik pilersitsilluni 

isertitaqarnerusoqarluni akileraarutitigut akitsuutitigullu? 

 

 (Inatsisartuni ilaasortaq Siverth K. Heilmann, Inatsisartuni ilaasortaq Knud Kristiansen, 

ATASSUT) 

 

Tunngavilersuut: 

Saqquminngilaq oqaaseqaatigineqartuni inatsisissatut allannguinissamut nalikillisaasarnermut 

maleruagassani -  naatsorlugu kisitsilerlugu misissorneqarsimanersoq ajorseriaataasussaq, 

pineqarluni sanaartugassamaatini ileqqaarutaasussat, malitsigisaanik nalikillisaasarnermut 

maleruagassatigut ajorseriaatit kingunerisaanik - napparneqartussaajunnaarneranik - 

 kingunerinerlutassai suliffissaqartitsiniarnikkut sanaartornerup iluani. 

 

Atassutip Partiianiit taamaattumik apeqquteqaatigissavarput, taamatut inatsisitigut suliaqarnermi 

malitsigisaaanik kisitsisitigut naatsorsuisoqarsimanersoq, takussutissiisumillu sukumiinerusumik 

ilimagisatut ajorseriaammik, pineqarluni sanaartugassat pilersaarusiorneqareersut taavalu 

qaqilereerlugit sanaartugassatut ileqqaarutiginiarneqartut piviusunngortinneqannginnerat 

tunaartaralugu – taakkunatigut  naatsorsuutit qanoq takussutissiippat?  

 

Taamaattumik Naalakkersuisunut apeqqutigissavarput -  Naalakkersuisut pineqartumut qanoq 

iliuuseqarrniarnersut?  

Kalaallit Nunaanni aningaasaliissutit akilersinnaanissaat ajornakusooreerpoq, sinneqartoorutinillu 

nakililliliisinnaanermut periarfissaq peerneqarpat suli ajornakusoornerulissaaq. 

 

Akileraarutitigut allannguinissamik siunnersuutit pillugit sukumiinerusumik eqqarsartoqarnissaa 

ujartorparput. 

 

Nalikilliliinermut periarfissat pitsanngortinneqarnerat inuiaqatigiinnut qanoq kinguneqassanersoq 

naatsorsorneqarsimanerluni? Naatsorsuutit taamaattut namminersorluni inuussutissarsiutini 

atortarpavut. Ineriartornermillu pilersitsisarlutik. 


